
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ 2020 ԹՎԱԿԱՆԻ ՄԱՅԻՍԻ 20-Ի N 09-Ն ՀՐԱՄԱՆՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ

Իրավական ակտի անհրաժեշտությունը (նպատակը).
«Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մայիսի 20-ի N 09-Ն հրամանում փոփոխություն կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի (այսուհետ՝ Նախարար) հրամանի նախագծի (այսուհետ՝ նախագիծ) մշակումը բխում է նախորդ փոփոխությամբ ամրագրված՝ գործող կարգի 8-րդ կետի 1-ին ենթակետից «գյուղական բնակավայրում գտնվող» հանված բառերը կրկին լրացնելու անհրաժեշտությամբ, մասնավորապես՝ նախորդ փոփոխությամբ Նախարարի 2025 թվականի հունվարի 31-ի N 09-Ն հրամանի 3-րդ կետով ամրագրված է, որ գործող կարգի 8-րդ կետի 1-ին ենթակետից հանվել են «գյուղական բնակավայրում գտնվող» բառերը: 
Կատարված հետազոտությունները ցույց են տալիս, որ նշված փոփոխությունը քաղաքային բնակավայրերի հանրակրթական ուսումնական հաստատություններում հեռավար կրթության կազմակերպման լրացուցիչ ռիսկեր կավելացնի, մասնավորապես, վերջիններս ավելի մեծ ծավալով կսկսեն կազմակերպել հեռավար կրթություն, այնինչ հեռավար ուսուցումը չի կարող ապահովել կրթության այն որակն ու արդյունքը, ինչն ապահովվում է առկա ձևաչափով դասապրոցեսի ընթացքում:
Կարգավորման հարաբերությունների ներկա վիճակը և առկա խնդիրները, առաջարկվող լուծումները. 
   Գյուղական բնակավայրերում հեռավար կրթության իրականացման ծրագիրը մենթոր դպրոցների ուսուցիչների կողմից նպատակաուղղված է կրթության շարունակականությունը ապահովելուն, եթե հաստատությունը չունի համապատասխան առարկայի մասնագետ՝ մինչև սահմանված կարգով մրցութային հիմունքներով ուսուցչի թափուր տեղի համալրումը: Դա պայմանավորված է այն հանգամանքով, որ գյուղական բնակավայրերում ուսուցչի թափուր տեղերը տևական ժամանակ  չեն համալրվում: Իսկ քաղաքային բնակավայրերում խնդիրը կարգավորելի է համարվում:
   Նախագծով առաջարկվող փոփոխությունը բխում է ներկայում իրականացվող հեռավար կրթության իրականացման ծավալների իրատեսական հնարավորություններից:

Իրավական ակտի կիրառման դեպքում ակնկալվող արդյունքը. 
[bookmark: _GoBack]   Սույն փոփոխությամբ խնդրահարույց հարցը կկարգավորվի, որի շնորհիվ հանրակրթական ուսումնական հաստատություններում հեռավար (դիստանցիոն) կրթության կազմակերպման գործընթացը կիրականացվի ավելի հստակեցված ընթացակարգով. այն է՝ եթե գյուղական բնակավայրում հաստատությունը չունի համապատասխան առարկայի մասնագետ, կրթության շարունակականությունը ապահովելու համար հանրակրթական հիմնական կրթական ծրագրերով կարող է կազմակերպվել հեռավար կրթություն՝ մինչև սահմանված կարգով մրցութային հիմունքներով ուսուցչի թափուր տեղի համալրումը:
4․ Իրավական ակտի մշակման գործընթացում ներգրավված ինստիտուտները, անձինք
ՀՀ կրթության, գիտության, մշակույթի և սպորտի նախարարություն:

5․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մայիսի 20-ի N 09-Ն հրամանում փոփոխություն կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունմամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություն չի նախատեսվում: 

